
B. C. [AMES] 

Os dous núcleos principais de 
Ames, O Milladoiro e Bertamiráns, 
únense este ano para celebrar as 
festas. Do 2 ao 6 de agosto é a 
quenda das Festas da Madalena, 
nas que a gran protagonista é a 
música. 

O MillaRock, o 2 de agosto, da-
rá o pistoletazo de saída coas ac-
tuacións de Dakidarría, Ago-
raphobia, Biribirlocke y Onda 
Dagda. A Casa do Rock, escola de 
Santiago de Compostela,  encár-
gase dos concertos didácticos des-
te programa e dos obradoiros mu-

sicais. O festival, organizado polo 
Concello de Ames, será no audito-
rio da zona verde de O Milladoiro. 
A entrada é de balde e o público 
poderá utilizar os buses a Berta-
miráns e Santiago. 

A orquestra Metrópolis chega-
rá co seu tour na noite do 3 de 
agosto. Será un sábado de moitos 
bailes e temazos. 

Un dos pratos fortes chega o 
domingo 4 de agosto coa actua-
ción do Combo Dominicano. 
Fundada en 1992, esta orques-
tra é todo un fenómeno entre 
nenos e maiores. Son auténticos 

especialistas do merengue ao 
que dan o auténtico sabor e rit-
mo co seu inimitable swing do-
minicano. 

E a festa non remata aí. O luns 
5 de agosto será a quenda da Pa-
norama, que presenta o seu Inte-
ligencia Articial (IA) Tour cun re-
pertorio moi especial. 

As festas que honran á Virxe da 
Madalena —tamén haberá actos 
relixiosos en O Milladoiro duran-
te estas xornadas, como é habi-
tual cada ano— rematan o mar-
tes 6 de agosto cunha verbena 
protagonizada pola orquestra 
Gran Parada, que fará bailar a to-
dos os presentes.

HOXE, VENRES 2 DE 
AGOSTO, TERÁ LUGAR  

O MILLAROCK, CON 
GRUPOS COMO 

DAKIDARRÍA

A música, 
protagonista das 

Festas da 
Madalena no 

Milladoiro  
Cinco noites de actuacións con 

Panorama ou Combo Dominicano

Presentación das festas.  // ECG

B. C. [AMES] 

O Concello de Ames, ao que per-
tence O Milladoiro, estes días en 
festas, ofrece varias rutas para des-
cubrir pasaixes e coñecer elemen-
tos moi relevantes do patrimonio 
histórico, etnográfico e natural que 
alberga a comarca da Maía. 

Ames é un dos pouco concellos 
galegos polo que discorren varios 
dos Camiños de peregrinación xa-
cobea. Son dúas as rutas de pere-
grinación que discorren polo seu 
territorio: o Camiño Real de San-
tiago a Fisterra-Muxía e o Camiño 
Portugués. 

Tamén conta coa Ruta de Ria-
monte, un percorrido circular de 
sete quilómetros e dificultade me-
dia, que permite coñecer o 
conxunto etnográfico dos muíños 
de Riamonte. 

A senda verde é outro atractivo 
da zona. Trátase dun percorrido li-
neal de 12 quilómetros e dificulta-

de media que une aos núcleos ur-
banos do Milladoiro e Bertamiráns. 

A Ruta do Andoriña, de dificul-
tade baixa, segue por 5,2 quilóme-
tros o trazado deste pequeno rega-
to, e ten a praia de Tapia como pun-
to de saída e retorno. Permite coñe-
cer varios elementos da arquitectu-
ra popular e relixiosa do concello. 

A Ruta Rosaliana renovada 
transcorre polos concellos de 
Ames, Brión, Padrón e Santiago á 
beira do río Sar e seguindo o tra-
zado marcado por Avelino Abuín 
de Tembra. 

Ademais, o concello de Ames 
dispón dunha  ruta ambiental que 
discorre pola marxe esquerda do 
rego dos Pasos. Trátase dunha ruta 
peonil. Durante o seu percorrido 
hai moitos carballos e árbores fron-
dosas que fan dela unha ruta moi 
fresca, ideal para o verán.   

A Ruta 8M constitúe un roteiro 
circular polas zonas verdes de Ber-
tamiráns con saída e chegada ao 
Pazo da Peregrina. Ten unha ver-
sión curta de aproximadamente 
cinco quilómetros e outra longa 
que se estende até os 8 quilómetros.  

 Por último, dous mapas de Ber-
tamiráns e do Milladoiro conforman 
a iniciativa Os Camiños da Saúde, 
que suxire á veciñanza diferentes 
percorridos para pasear entre pun-
tos de interese dos dous principais 
núcleos urbanos do municipio, ten-
do en conta as distancias que se per-
corren, os pasos que se dan e o tem-
po que leva completalas. 

As rutas para descubrir  
o mellor de Ames  

É un dos poucos concellos galegos polo que discorren  
varios dos Camiños de peregrinación xacobea

Ponte Maceira nas Noites en Vela, na contorna de Ames e Negreira.  // ECG 


